
6. aðalfundur Félags framhaldsskólakennara 20. – 21. mars 2014 

 

Tillaga að stefnu Félags framhaldsskólakennara 2014 -2017 í innra starfi og 

félagsmálum 

 

1. Starfsemi og starfshættir 

Félag framhaldsskólakennara leggur áherslu á lýðræðislega starfshætti, jafnrétti og ábyrgð í 

störfum. Fagmennska, siðareglur kennara og samheldni eru þeir hornsteinar sem byggja ber á. 

 

Félagið tekur virkan þátt í samstarfi innan Kennarasambandsins og gætir hagsmuna félagsmanna. 

Félagið á samstarf við önnur samtök launafólks á Íslandi og tekur virkan þátt í starfi norrænu 

kennarafélaganna. 

 

Á vegum félagsins eru tvö stöðugildi. Formaður er í fullu starfi. Stjórn metur á hverjum tíma 

hvernig hinu stöðugildinu er varið.  

 

Félagið forgangsraðar verkefnum svo að stöðugildi og fjármunir nýtist sem best í þágu 

félagsfólks og leggur áherslu á skýra og einfalda meðferð við erindum og málum. 

 

Á tímabilinu 2014-2017 er lögð áhersla á eftirfarandi verkefni: 

 

 Að styrkja stöðu og sjálfsákvörðunarrétt FF innan KÍ og auka þekkingu félagsmanna 

á starfi FF og KÍ.   

 Að gera kannanir á viðhorfum félagsfólks til félags-, kjara-, skóla- og 

starfsumhverfismála á eigin vegum og í samstarfi við Kennarasambandið. 

 Að efla umfjöllun og umræðu um kennarastarfið og skólamál á eigin vegum og í 

samstarfi við Kennarasambandið. 

 Að efla umfjöllun og umræðu um kennarastarfið og skólamál í samfélaginu. 

 Að hafa með höndum fræðslu- og upplýsingamiðlun fyrir félagsfólk á eigin vegum og 

í samstarfi við Kennarasambandið. 

 Að gefa út kynningarefni fyrir nýja kennara um félagsmál og kjaramál á eigin vegum 

og í samstarfi við Kennarasambandið. 

 

2. Erindrekstur við félagsdeildir 

Félagið starfrækir erindrekstur við félagsdeildir í framhaldsskólum í þeim tilgangi að efla virkni í 

deildum. Erindrekar eru tengiliðir félagsdeilda og stjórnar félagsins. 

Á tímabilinu 2014-2017 er lögð áhersla á eftirfarandi verkefni: 

 Að erindrekar heimsæki félagsdeildir a.m.k. einu sinni á ári og haldi fundi með 

forystufólki deilda eða almenna félagsfundi eftir tilefnum og aðstæðum. 

 Að skipuleggja svæðafundi erindreka með forystufólki félagsdeilda um félagsmál og 

kjaramál til að efla tengsl milli deilda. 

 

3. Félagsdeildir og forystufólk félagsdeilda 

Félagsdeildir eru grunneiningarnar í skipulagi Félags framhaldsskólakennara. Félagsdeildir eru 

stéttarfélög félagsfólks FF í framhaldsskólum og vinna að hagsmunamálum þeirra á vinnustað í 

samstarfi við Félag framhaldsskólakennara og Kennarasamband Íslands. 

 

Á tímabilinu 2014-2017 er lögð áhersla á eftirfarandi verkefni: 

 Að styrkja félagsdeildir fjárhagslega og nýta fjármuni sem best. 

 Að gefa út fræðslu- og upplýsingaefni fyrir félagsdeildir. 

 Að hafa með höndum fræðslu fyrir trúnaðarmenn á eigin vegum og í samstarfi við 

Kennarasambandið, sérstök fræðsla verði skipulögð fyrir nýja trúnaðarmenn. 

 Að hafa með höndum fræðslu fyrir forystufólk félagsdeilda, markmið fræðslu verði 

m.a. að styðja við forystufólk að hafa með höndum fræðslu fyrir félagsfólk í deildum. 

 Að hvetja til aukinnar faglegrar umræðu um kennarastarfið innan félagsdeilda.  

 

4. Starfsumhverfi framhaldsskóla 

Félagið leggur áherslu á að starfsumhverfi í framhaldsskólum sé í samræmi við lög og reglur um 

vinnuvernd,lög um jafnrétti kynjanna og jafnrétti í víðu samhengi. Kynjasamþætting skal höfð að 

leiðarljósi í öllum ákvörðunum og stefnumótun félagsins. 

 

Á tímabilinu 2014-2017 er lögð áhersla á eftirfarandi verkefni: 

 Að  unnið sé eftir jafnréttis- og eineltisáætlunum í framhaldsskólum og að félagsfólk 

verði meðvitað um þær og notkun þeirra. 

 Að tryggja að í skólunum séu fyrir hendi skýrir verkferlar um meðferð mála sem 

varða áreitni, þ.m.t.  kynferðislega áreitni, einelti og ofbeldi í starfi þannig að ljóst sé 

hvert skal leita með mál og hvernig þau eru unnin. 

 Að fjalla um siðareglur kennara og notkun þeirra í ræðu og riti. 


